
POLA GALEGUIZACION XURIDICA DOS CONCELLOS
DA PROVINCIA

A Constitucién Espafiola, o Estatuto de Autonomia de Galicia e a Lei de normalizacion
lingiiistica significaron un cambio fundamental no ordenamento xuridico das linguas e
recofieceron o galego como idioma propio e oficial de Galicia.

As consecuencias desa declaracién de oficialidade para o ambito da xustiza recollense
no artigo 7 da Lei de normalizacion e no 231 da Lei organica do poder xudicial, nos que
se establece que as actuacions xudiciais seran validas e produciran os seus efectos sexa
cal for a lingua oficial empregada e que a cidadania, as e os profesionais do dereito ou
da peritaxe que desenvolven o seu labor neste ambito, asi como as testemunas tefen
dereito a usar o galego oralmente e por escrito nas sUas actuacions perante os organos
xurisdicionais de Galicia sen ningunha limitacion.

Como a Lei de normalizacién lingistica recofiece, o devir histérico do noso pais e o
dilatado periodo de tempo durante o que o uso da lingua galega se viu arredado do
mundo da xustiza esixen un proceso de normalizacion e que o Ministerio de Xustiza, a
Conselleria de Presidencia, as oficinas xudiciais e as e os profesionais do dereito (en
especial, da avogacia) realicen un esforzo especifico para facermos real e efectiva a
liberdade e a igualdade da cidadania galegofalante, de xeito que se poida utilizar
verbalmente e por escrito, sen ningunha clase de atranco ou prevencion e sen que
comporte demoras indebidas na tramitacion dos procesos.

Nese marco, a Irmandade Xuridica Galega, a Xunta de Galicia, a Deputacion Provincial
de Pontevedra e os concellos asinantes, asi como as persoas que intervefen en
representacion e defensa delas, consideran de especial importancia o relevante papel
que as corporacions locais xogan no proceso de normalizacion, como se establece no
artigo 7 da Lei de Administracion local de Galicia.

Por esa razén, o exemplo e a coherencia lingiistica das corporacions locais e do persoal
letrado que para elas traballan é fundamental e 0 compromiso publico das persoas que
desempefian cargos en alcaldias e concellarias ou das que lles prestan servizo como
profesionais do dereito é inescusable.

Polo exposto, as persoas que asinamos, as autoridades locais da provincia da
Pontevedra, declaramos e acordamos formal e solemnemente o seguinte

COMPROMISO
Primeiro. Continuarmos contribuindo & normalizacién do uso oral e escrito do galego
como lingua do dereito, das relacions xuridicas e dos procesos xudiciais nos que
intervefian as corporacions as que representamos.
Segundo. Impulsarmos que as representacions procesuais das nosas corporacions
soliciten dos xulgados e tribunais, ao abeiro do artigo 7 da Lei de normalizacion
lingUistica, que se lles notifiquen en lingua galega as resolucions que lles afecten.
Terceiro. Garantirmos que os procedementos de licitacion para adxudicarlles os
servizos de representacién e defensa xuridica as persoas profesionais externas inclban

unha clausula na que figure que as actuacions procesuais que se realicen en nome das
corporacions, dentro do territorio de Galicia, seran en lingua galega.

Pontevedra, 14 de xaneiro 2023

